ҚАШЫҚТЫҚТАН ОҚЫТУ ЖҮЙЕСІНДЕГІ ИНТЕРАКТИВТІ ТЕХНОЛОГИЯЛАР

[bookmark: _GoBack]Аннотация. Қашықтықтан оқыту жүйесі Қазақстанда өте жақсы дамып келе жатыр.  Қазірдің өзінде бізде 71 жоғарғы оқу орны қашықтықтан оқытумен қамтамасыз етеді. Осы тұста бұл мақала қашықтықтан оқыту жүйесі туралы және онда қолданылатын интерактивті технологиялар жайында. Автор интерактивті технологияларға тоқталып, солардың ішінен қашықтықтан оқытудағы тиімді болатындарына талдау жасаған. Және қашықтықтан оқытудағы ақпараттық коммуникациялық технологияларды пайдаланудың тиімділігі мен қашықтықтан оқытуды құрайтын негізгі аспекілерге тоқталады.

Кіріспе. Қашықтықтан оқыту жүйесі қазіргі таңда өте қарқынды түрде дамып келе жатқаны белгілі. Себебі бұл жүйе оқырмандарға ыңғайлы, ақша жағынан үнемді және әлемнің қай жерінде болмасақ та, білім алуға мүмкіндік беріп отыр. Сондықтан қашықтықтан оқытуға көптеген оқу орындары баса назар аударып отыр. Жалпы, қашықтықтан оқыту процесі нені қамтамасыз етуі қажет?
1. Мамандардың деңгейлері жоғары болуы қажет
2. Оқыту процесінде жаңадан шығып жатқан ақпараттық-коммунткациялық технологиялар қолданылуы қажет
3. Оқу процесінде білімгердің өздігінен орындайтын жұмыстарының саны көп болуы керек
4. Электронды оқыту ресурстары мол болуы керек
5. Бақылау жұмыстары да білімгерлердің деңгейлеріне қарай әр түрлі деңгейлерге бөлінуі керек
6. Оқыту процесінде де жалпы толық білімді меңгеріп шығу үшін барлық жағдай жасалған болуы керек
7. Және де міндетті түрде оқыту аяқталған соң білімгердің деңгейі көрсетілген сертификат табысталуы керек
Жалпы, бұлар қашықтықтан оқытудағы болуы керек нақты нәрселер десем де болады.  Өзіміз білетіндей қашықтықтан оқытуды ұйымдастырудың бірден-бір құралы- Интернет. Интернет тек білімді оқытушыдан білімгерлерге жеткізуші жол ғана емес, сонымен қатар ақпарат беру ордасына айналды. Барлығы интернеттің көмегімен жүзеге асырылады. Оқыту кезінде лекциялар ақпараттық-коммуникациялық технологиялар (чат, форум, видеоконференция, т.б.) көмегімен off-line немесе online режимде өтеді.
Қашықтықтан оқыту жүйесі: технологиясы және әдістері. Қазіргі кезде қашықтықтан оқыту деген ешқандай жаңалық болып табылмайды. Себебі бұл оқыту жүйесі сонау XVIII ғасырдан бері белгілі. XVIII ғасырда Еуропада пайда болған бұл жүйені XIX ғасырлардан бастап Германия мен АҚШ пайдалана бастады. Ал 2000 жылдардың басынан бастап бұл жүйе кең ауқымда тарала бастады. Компьютер мен Интернеттің барлық адамдарға қол жетімді бола бастауының арқасында қашықтықтан оқыту процесін университеттер де жақсы дамытып, пайдаланып, мұны оқытудың бір түрі ретінде қалыптастырды [3].
Жалпы қашықтықтан оқыту процесін сырттай оқытумен шатастырып алмау қажет. Себебі ғалымдардың зерттеуіне қарағанда сырттай білім алған білімгер күндізгі білім алған студенттің меңгерген білімінің тек 65 пайызын ғана меңгереді екен. Осыған орай Қазақстанда 2019 жылдың 1 қаңтарынан бастап сырттай оқытуды алып тастаған болатын. Ал қашықтықтан оқу арқылы білімгер толық 100 пайыз білімді игереді [3]. Қашықтықтан оқыту 5 негізгі нәрсемен сипатталады:
1. Оқытушы мен білім алушының болуы;
2. Оқытушы мен білім алушы арасында белгілі бір қашықтықтық болуы;
3. Білім алушы мен білім беру мекемесінің арасындағы қашықтықтың болуы;
4. Оқытушы мен білім алушының арасында екіжақты келісімнің болуы;
5. Арнайы қашықтықтан оқытуға арналған материалдардың жинақталуы 
Соңғы онжылдықта қашықтықтан оқыту жүйесі ақпараттық-коммуникациялық технологияларды қолдану арқылы тек өзінің атын шығарып қана қоймай, сырттай оқыту жүйесінен толығымен бөлініп кетті. АКТ-ны қашықтықтан оқытуда пайдалану төмендегілерге әкеледі:
· Оқу материалын меңгеруді бақылауда ұстауға мүмкіндік береді;
· Білім алушыларды телекоммуникациялық желілердің әр түрлі базаларында, серверлерінде сақталған ақпараттармен қамтамасыз етеді;
· Отандық және шетелдік білім беру жүйелерін біріктіре отырып, білім алушыларға Қазақстанда ғана емес, шет елден де білім алуға мүмкіндік жасайды;
· Барлығына бірдей мүмкіндік сыйлайды (білім алушылардың жас ерекшеліктері, денсаулығы, олардың білім беру ордасынан қашықтықта болуы, жұмыстарының болуы, және т.б.) [2].
Қашықтықтан оқыту пайда болғаннан бері оқытуда көптеген жаңа терминдер мен түсініктер қалыптасты. Олардың ішіндегі негізгілері: виртуалды сынып, оқушыларды қолдау, телекоммуникациялық оқыту проекттары, кері байланыс, диалогтық технология, компьютерлік байланыс, телеконференция, телекоммуникациялық проекттің модераторы немесе координаторы. Және де оқытудың келесідей әдістері пайда болды:
· «Бірдің бірге», нақтырақ бұл жерде оқу кезінде бір білім алушы мен бір мұғалім, немесе бір білім алушы мен басқа бір білім алушы арасындағы байланыс. Ол телефон, электронды пошта арқылы жүзеге асырылады;
· «Бірдің көпке», бұл жерде мұғалімнің білім алушыларға білім беруі жатады, бұл кезде білім алушылар аса көп рөл ойнамайды;
· «Көптің көпке», бүкіл білім алушылардың бір-бірімен белсенді байланысы, қазіргі кезде білім алудың маңызды көзі болып табылады.
Білім жүйесінде білім берудің сан түрлі түрлері кездеcеді. Солардың ішінде, қашықтықтан оқыту жүйесі келесідей түрлерін қолданады: лекциялар (аудио- және видеокассеталар, CD-ROM, т.б.), семинарлар (видеоконференциялар), кеңес беру (телефон, электронды пошта, телеконференция), лабораториялық жұмыстар, бақылау жұмысы [2].
Қашықтықтан оқыту жүйесіндегі интерактивті технологиялар. Интерактивті технология дегеніміз оқыту жүйесінде кең таралып келе жатқан, ауқымды технологияларды қамтитын, білім сапасын арттыратын оқыту технологиясы. Интерактивті оқыту технологиясы көбінесе қашықтықтан оқыту жүйесімен, электронды оқулықтармен бірге еске түседі. Осы технологияның көмегімен қазір қаншалықты алыста болса да, бәр-бірімен байланысу, ақпарат алмасу оңай жүзеге асады. Қашықтықтан оқытудағы ақпараттық технологиялардың арқасында оқытылуы керек материалдың көлемінің толық жеткізілуі, оқу процессінде оқытушы мен білім алушының интерактивті байланысы, білім алушылардың өздігінен материалдарды меңгеруі және оны бағалауы қамтамасыз етіледі. Тек қана оқытушы мен білім алушы арасында ғана емес, барлық білім алушылардың арасында бір-бірімен байланыстың болуы қашықтықтан оқытуға тән нәрсе. Сол үшін де бұл оқыту жүйесі білім алудың маңызды көзі болып табылады. Қашықтықтан оқытуда компьютерлік конференциялар аса маңызды орын алады, соның арқасында барлық қатысушылар хабарламалармен алмасып, дискуссия жасайды. Ал бұл дидактикалық жағынан құнды болып саналады.  Компьютерлік коммуникация кезінде дебат, модельдеу, рольдік ойындар, дискуссиялық топтар, миға шабуыл, Дельфи әдісі және тағы да басқа әдістер көптеп қолданылады. Мәселен, «Миға шабуылдың» арқасында топтағы қатысушылардың ойлау дәрежесі өсіп, кеңейіп, бір-бірінің ойларын ары қарай жүзеге асыруға мүмкіндік береді. Ал Дельфи процедурасы болса анкеталық сұрақтардың көмегімен топта сенімді консенсус қалыптастыра алады [1].
Қашықтықтан оқыту жаңа ақпараттық коммуникациялық технологияларды оқытуға  енгізуге, мамандарды дайындаудың жаңа форматына көшуге, отандық және шет елдік жоғарғы оқу орындарының бір-бірімен тәжірибе алмасуына, пәнді меңгеруде өзіндік жұмыстардың көлемінің көбеюіне, электронды оқыту ресурстарының базасының толығуына мүмкіндік беріп отыр. Төмендегі суретте қашықтықтан оқытуды құрайтындар көрсетілген:

Сурет 1. Қашықтықтан оқытуды құрайтындар
 Интерактивті технологиялар оқу-дамыту мотивациясын күшейтуге, белсенділік пен өздігінен шешім қабылдауды дамытуға, аналитикалық және критикалық ойлау өрісін дамытуға, білім алушылардың өзін-өзі дамытуын және коммуникативтік әрекетін ұйымдастыруға арналған [1].
Білім берудегі қашықтықтан оқыту технологиясы бірқатар педагогикалық мәселелерді шешуге мүмкіндік береді:
· Бірыңғай білім беру кеңістігін құру;
· Білім алушылардың өзіндік белсенділік қабілеттерін қалыптастыру;
· Критикалық ойлау өрісінің дамуы, толеранттылық, мәселені жан-жақты көзқараспен талдау
Соңғы жылдары қашықтықтан оқытудың интерактивті телевиденияға негізделуі, компьютерлік телекоммуникациялық желілерге негізделгендері, компакт-дискілер мен Интернет желісінің бірігуіндегі технологиялар кеңінен таралуда. Қашықтықтан оқыту білім беру модернизациясында аса маңызды роль атқара отырып, керемет жылдамдықпен дамуда. Бұған Интернет желісінің өсуі мен оның ақпараттық, коммуникациялық мүмкіндіктерінің де өсуі өз әсерін тигізуде. 
Қорытынды. Қазіргі кезде адамның жеке тұлңһға ретңнде өз-өзін қалыптастыруға деген іс-әрекеті жақсы бағаланады. Адамдар жеке тұлға болып қалыптасу үшін әрқашан өздерінің білім деңгейлерін арттырып отыру қажет. Ал бұған қашықтықтан оқыту жүйесі жақсы мүмкіндік. Себебі артық шығын жоқ және кез – келген арақашықтықта болсақ та отандық және шет елдің университеттерінен білім жинақтай аламыз. Бар болғаны жақсы Интернет желісі мен компьютер болса болғаны. Осыдан шығатын қорытынды қашықтықтан оқыту – дәстүрлі және жаңа ақпараттық технологияларды кеңінен пайдаланып отырған оқытудың синтетикалық, гуманистік, интегралдық формасы. 
Қашықтықтан оқыту технологиясын белсенді түрде оқу процесіне енгізу бізге педагогикалық бағыттың жаңа деңгейге көтеріліп, соған сай дидактикалық, ақпараттық, әдіснамалық, технологиялық мүмкіндіктердің артуына ықпалын тигізеді.

